
LENANEO LA DIBASARI

LENANEO LA THUTHUSO 
YA DI SMME

Thato Kwaqi of Patties 

Thuso Mothupi

“Gobo ke le mo setheong seno e setse e le phitlhelelo mo go nna 
e bile ke lebogela tshegetso e ke e neelwang ke mothusi wa me 
mo mafaratlhatlheng a inthanete. Ke ithutile gore go na le 
boitumelo mo thutong e bile go na le dilo di le dintsi tse o ka di 
fitlhelelang fa o rutegile go sa kgathalesege gore motho o tswa 
kae,” Mothupi a tlaleletsa. 

Thuso Mothupi ke yo mongwe wa baamogeladitshiamelo ba ba motlotlo 
ba Lenaneo la Basari la Bokamoso Solar. Lenaneo ke karolo ya maiteko a 
rona a Tlhabololo ya Ikonomi ya Loago, leo le abelang baithuti ba ba 
nang le bokgoni ka dibasari, ba ba nnang mo kgaolong ya Kgakala le 
Kanana, bao ba nang le tetla ya go ithutela dikerii ya ntlha kgotsa 
Dipoloma ya Bosetšhaba kwa Yunibesithing kgotsa Kholetšhe ya TVET.

Ga jaana Thuso o ithuta ka tsa Thuto kwa Yunibesithi ya Bokone Bophirima 
e bile o rata go thata go ruta. “Ke leboga thata Bokamoso Solar ka go 
nnela tšhono go ya go ithuta khoso e ke e ratang thata. Go nna 
morutabana e ntse e le toro ya me ya go tloga kgale mme ke ikutlwa ke 
le motlotlo gobo ke ithutela tsa Thuto,” a rialo.

 

BOKAMOSO
SOLAR

Tikwatikwe ya Thuthuso ya Bokamoso, eo e 
fitlhelwang kwa Kanana, e bone katlego e kgolo 
e sale e tlhomiwa ngogola e sale ntšhwa. 
Tikwatikwe e thusa di SMME ka go fokotsa 
kgonagalo tsa go retelelwa le di thusa go gola go 
fitlha kwa kgatong eo di kgonang go ikemela. 

“E sale ke tsenela dithutano, ke bone 
tswelelopele e kgolo mo kgwebong ya me. Ke 
ithutile boleng jwa kobamelo e bile ke kgonne 
go netefatsa gore ditokomane tsotlhe tsa 
kgwebo ya me di mo maemong a ga jaana. 
Go ya pele, jaanong ke tsaya kgwebo ya me 
tsia e bile ke lemoga gore ke tlhoka go dira ka 
thata gore e atlege," ga rialo Thato Kwaqi, 
rakgwebopotlana wa selegae. 

Molaodi wa Ditiragatso tsa Baagi
Claire Phutieagae

claire.phutieagae@eimsafrica.com

LENANEO LA TLHABOLOLO YA BAŠWA

Bašwa ba ba fetang 100 go tswa baaging ba kwa Kanana le 
Kgakala ba tsere karolo go Thutano ya Bokgoni jwa Thekenoloji, 
jaaka karolo ya Lenaneo la Tlhabololo ya Bašwa la Bokamoso Solar, 
leo le neng le tshwaretswe kwa Angels Resource Centre. 

Tlhabololo Ya Kgwebo

Ashleigh Davidson wa Pkr, yo mongwe wa batsaakarolo 
yoo a neng a tsamaisa lenaneo le le tumileng la diroboto 
le khouting o boletse seno ka ga se a se itemogetseng: 

"E ne e le nngwe ya dithuto tse di botoka go gaisa tseo ke 
kileng ka di ruta. Baithuti ba ne ba itumeletse diroboto, e 
bile ke bone ditlhopha tse di farologaneng di dira mmogo 
go samagana le dikgwetlho." 

Lenaneo la Tlhabololo ya Bašwa le tla tswelela go ralala 
ngwaga wa 2022, le tsosolosa bašwa ba ba mo baaging 
ba Kanana le Kgakala. 

LENANEO LA THULAGANYO TLHABOLOLO 
YA GO SALE GALE YA BANA

Jaaka karolo ya lenaneo le le kwa godimo la 
Bokamoso Solar la ECD, palogotlhe ya disenthara 
di le 15 tsa Thulaganyo Tlhabololo ya Go Sale 
Gale ya Bana di thusitswe ka dipaakanyo tse 
dinnye. Disenthara tseno gape di amogetse 
didiriswa, ditshamekisi tsa thuto, go ya go 
didiriswa tse di go tshamekelwang mo go tsona 
go ya ka ditlhoko tsa bona.

“Re le setlhopha sa botsamaisi, re motlotlo le 
go itumelela  seo Bokamoso Solar e se re 
diretseng, go tswa go didiriswa tsa bana go ya 
go ditlhabololo. Sengwe le sengwe se tlile se le 
mo maemong a a siameng,” ga rialo Moh. 
Nthakga, Mogokgo wa Rethabile Creche.

Ka nako ya kwatara ya ntlha ya ngwaga wa 
2022, Bokamoso Solar e tla dira lenaneo la 
Mmepe o o feletseng wa ECD, go tlhaloganya ka 
botlalo lemorago la ECD la Kanana le Kgakala.

TIRISO YA KOTARA (Q4 2021)

DIKOPANO TSA BAAGI

Dintlha ka ga dikgokagano tsa baagi tse di latelang di tla buisanelwa mo dipolateforomong tsa BOKAMOSO SOLAR tsa mo moweng 
gonne dikopano tsa sebele di sa letlelelwa mo nakong e ya taolo ya motsamao ya bosetšhaba.

GOLAGANYA LE RONA

STAY SAFE
#CoronaVirus

www.nicd.ac.za
www.health.gov.za

Saete ya Didiriswa tsa Aforika Borwa tsa COVID-19: 
www.sacoronavirus.co.za


	Bokamoso Newsletter_Setswana pg01
	Bokamoso Newsletter_Setswana pg02

